
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ  ՀՈՒԼԻՍԻ 7-Ի N937-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1.
	Հայաստանի Հանրապետության էկոնամիկայի նախարարություն, 

19.07.2012թ., N8047-12 (01/10.1.2/3637-12)
	Առաջարկություններ չկան:
	-
	

	2.
	Հայաստանի Հանրապետության ֆինանսների նախարարություն, 

N8461-12(1/6.2-1/9981-12)
	1. Հաշվի առնելով այն հանգամանքը, որ փաստացի իրականացված գործարքներին վերա​​բերող` սահմանված կարգով անվավեր ճանաչված հարկային հաշիվների փոխարեն դուրս​ գրված նոր հարկային հաշիվների վերաբերյալ տեղեկությունների ներկայացումը գործ​​նա​կա​նում կարող է կատարվել ավելի շուտ, քան սահմանված կարգով անվավեր ճանաչ​ված հարկային հաշիվների վերաբերյալ տեղեկությունների ներկայացումը` առա​ջար​կում ենք նախագծի 1-ին կետի 1-ին ենթակետով լրացվող նոր` 7-րդ կետում «, որոնց անվա​վեր ճանաչելու վերաբերյալ հարկային մարմին սահմանված կարգով ներկայացվել է տեղե​կու​թյուն» բառերը փոխարինել «, որոնց անվա​վեր ճանաչելու վերաբերյալ հարկային մար​մին սահմանված կարգով ներկայացվել է (ներկայացվելու է) տեղեկություն» բառերով:
	Ընդունվել է
	

	
	
	2. Նախագծի 1-ին կետի 2-րդ ենթակետով առաջարկվող փոփոխությունը, կարծում ենք, լրացուցիչ հիմնավորման կարիք ունի` հետևյալ նկատառումներով:

«Ավելացված արժեքի հարկի մասին» Հայաստանի Հանրապետության օրենքի 8-րդ հոդ​վածի 4-րդ կետին համա​պա​տասխան օտարերկրյա անձի փոխարեն հարկային հաշիվ դուրս գրելու համար անհրաժեշտ է նախ և առաջ ունենալ օտարերկրյա անձի կողմից դուրս գրված հաշվարկային փաստաթուղթը, որի հիման վրա նոր միայն հայաստանյան անձը կարող է օտարերկրյա անձի անունից դուրս գրել հարկային հաշիվ: Հաշվի առնելով վերո​նշ​յալը, ինչպես նաև այն, որ հաճախ օտարերկրյա անձանց կողմից դուրս գրվող հաշ​վար​կա​յին փաստաթղթերը հայաստանյան գործընկերներին հասնում են ուշացումով` գործնակա​նում հայաստանյան անձը չի կարող իր կողմից, սակայն օտարերկրյա գործընկերոջ փոխա​րեն դուրս գրվող հարկային հաշվի վերաբերյալ տեղեկությունը հարկային մարմնին ներ​կա​յաց​նել մինչև գործարքի փաստացի կատարման ամսաթիվն ընդգրկող հաշվետու ժամա​նա​կա​շրջանին հաջորդող ամսվա 20-ը (խոսքը վերաբերում է հատկապես ամսական ավելաց​ված արժեքի հարկ վճարող համարվող տնտեսավարող սուբյեկտներին): Թերևս դա է պատ​ճառը, որ Հայաստանի Հանրա​պե​տու​թյան կառավարության 2011 թվա​կանի հուլիսի 7-ի թիվ 937-Ն որոշմամբ հաստատված` հարկային հաշիվների վերաբերյալ տեղե​կանքը հար​կա​յին մարմիններին ներկայացնելու կարգի 20-րդ կետով «Ավելացված արժեքի հարկի մասին» Հայաստանի Հանրապետության օրենքի 8-րդ հոդ​վածի 4-րդ կետին համա​​պա​տաս​խան օտարերկրյա անձի փոխարեն դուրս գրվող հարկային հաշիվների վերա​բեր​յալ տեղե​կու​թյան ներկայացման ժամկետը կապվել է հարկային հաշիվը փաս​տացի դուրս գրելու և ոչ թե գործարքը փաստացի իրականացնելու պահի հետ:
	Ընդունվել է

	Կետը հանվել է:

	
	
	3. Նախագծի 2-րդ կետում առաջարկում ենք հստակեցնել նախագծի 1-ին կետի 3-րդ ենթա​կետով առաջարկվող փոփոխության ուժի մեջ մտնելու հետ կապված անցումային դրույթ​ները: Մասնավորապես, առաջարկում ենք նախագծի 2-րդ կետում ամրագրել, որ նախա​գծի 1-ին կետի 3-րդ ենթակետն ուժի մեջ է մտնում 2013 թվականի հունվարի 1-ից և տարած​վում է այդ ամսաթվից հետո հարկային մարմին ներկայացվող տեղեկանքների վրա:
	Ընդունվել է

	Նախագծի 2-րդ կետի երկրորդ նախադասությունը վերաշարադրվել է. 

	3.
	ՀՀ արդարադատության նախարարություն

23.08.2012թ N9493-12
(23.08.2012թ. 01/5191-12)
	 1) Նախագծի նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2011թ հուլիսի 7-ի թիվ 937-Ն որոշումը, մասնավորապես` «Ավելացված արժեքի հարկի մասին» ՀՀ օրենքին:
	Ընդունվել է
	Նախագծի նախաբանը վերաշարադրվել է

	
	
	2) Նախագծի 2-րդ կետով նախատեսված են դրույթներ նախագծի 1-ին կետի 3-րդ ենթակետն ուժի մեջ մտնելու վերաբերյալ, մինչդեռ նախագծի ներկայացված տարբերակում 1-ին կետի 3-րդ ենթակետը բացակայում է:
	Ընդունվել է
	Նախագծի 2-րդ կետի հղումը հստակեցվել է

